Meddwl am Marc


Marc Pennod 11 adnodau 20-25. 

Y Goeden Ffigys wedi crino

Y diwrnod wedyn wrth basio’r goeden ffigys gwelodd Pedr ei bod wedi crino. Pam oedd Pedr yn synnu at hyn wedi iddo glywed geiriau Iesu? (adn 14). Oedd Pedr yn credu ei bod hi’n amhosib i goeden grino wedi i Iesu ddweud wrtho mai dyna fyddai’n digwydd?  Oedd Pedr wedi anghofio’r gwyrthiau yn barod?   
Yn rhannol er mwyn ateb Pedr, ac i ddysgu’r disgyblion, dywedodd Iesu rywbeth pellach wrthyn nhw am weddi. Dywedodd
· “Rhaid i chi gredu yn Nuw” meddai (adn 22).  Fi ydy’r person  i ymddiried ynddo, fi sy’n medru crino ffigysbren. (Yn arwydd o’r dinistr fyddai’n digwydd i genedl Israel yn 70 O.C.) Fi sy’n medru gwneud yr hyn sy’n amhosib yn eich bywydau gan wneud i chi gerdded ar wyneb y dŵr.  Credwch ynof fi!
· Rhaid i chi weddïo (adn 24). “dim ond i chi ______  y byddwch yn ei dderbyn” (adn 24)  Ydych chi’n credu fod anawsterau rhy fawr o’ch blaen a bod hi’n amhosib eu symud?  Credwch ynof fi.  Os oes gyda chi ffydd fel hedyn mwstard (Mathew 17:20) byddwch yn medru symud pob anhawster (neu fynydd) o’r ffordd. Ydyn ni’n credu hynny â’n holl galon?
· Rhaid i ni faddau i’n gilydd.  Os ydy Duw wedi maddau i ni heb ein bod yn haeddu ei faddeuant, yna mae’n rhaid i ni faddau i eraill pan nad ydyn nhw’n haeddu hynny chwaith (adn 25).
- Wrth adrodd Gweddi’r Arglwydd yn dawel wrth ein hunain ble mae Iesu’n dweud am faddau?
Cwestiwn:  Beth sy’n rhwystro gwaith Duw yn ein plith? Rhaid i ni beidio

                             “ ________    o gwbl “? (adn 23)

Sut fyddwn ni’n gwybod beth mae Duw am i ni ofyn mewn gweddi? (Marc 14:36)  Ydy Duw yn rhoi i ni beth ydyn ni eisiau  bob amser?  Beth arall mae Duw wedi ei roi i’n helpu i weddïo? (Rhuf 8:26-28)
Gweddi: Arglwydd helpa ni i dy nabod di, credu ynot ti a maddau i eraill. Gofynnwn hyn yn dy enw’n unig. Amen

